
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
QS) বৈকুণ্ঠের উইল
কম্বলের শয্যার উপর উঠিয়া বসিল । শুনিতে পাইল, তাহার স্ত্রী নিরানন্দ-বিস্ময়ের সহিত প্ৰশ্ন করিতেছে, কখন এল রে তোর কাক ?
মেয়ে কহিল, অনেক রাত্তিরে মা । মা জিজ্ঞাসা করিল, এখন কি কচ্চে ? মেয়ে কহিল, এখনও উঠেন নি। তিনি নিজের ঘরে ঘুমিয়ে ठछ्न्म ।
তাহার মা আর কোন প্রশ্ন না করিয়া কাজে চলিয়া গেল । গোকুল দরজা হইতে গলা বাড়াইয়া হাত নাড়িয়া মেয়েকে কাছে ডাকিয়া কহিল, তোর ঠাকুরমা তাকে কি বললে রে श्शूि ?
হিমু ঘাড় নাড়িয়া বলিল, জানি নে ত বাবা। গোকুল তথাপি প্রশ্ন করিল, খুব বকুলে বুঝি। রে ? হিমু অনিশ্চিতভাবে বার-দুই মাথা নাড়িয়া অবশেষে কি মনে করিয়া বলিল, হু ।
গোকুল ব্যগ্ৰ হইয় তাহার একটা হাত ধরিয়া একেবারে ঘরের মধ্যে টানিয়া লইয়া গিয়া আস্তে আস্তে কহিল, তোর ঠাকুরমা কি কি সব বললে—বল ত মা হিমু !
হিমু বিপদে পড়িল। কাক যখন আসেন, তখন সে ঘুমাইতেছিল--কিছুই জানিত না। বলিল, জানি নে ত বাবা !
গোকুল বিশ্বাস করিল না। অপ্ৰসন্ন হইয়া বলিল, এই যে বললি জানিস। মা তোকে মানা করে দিয়েচে, না ? আমি কাউকে বলব না রে, তুই বল না।

		 এই পাতা শেষ সম্পাদিত হয়েছে ১২:১৬টার সময়, ১৯ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

